 
ကိုယ့်အခွင့်အရေးကို သိပါ
ဒီဇင်ဘာ ၃ ရက်၊ ၂၀၂၅ အထိ

ဒီစာရွက်စာမတမ်းပါ ရေးသားချက်တွေဟာ ဇန္နဝါရီ ၂၀ ရက် ၂၀၂၁ ခုနှစ်ကနေ ၂၀၂၅ ဖေဖေါ်ဝါရီလ ၂၀ ရက်နေ့ အတွင်း အမေရိကန်ပြည်ထောင်စုကို ဝင်လာတဲ့ ဒုက္ခသည်တွေကို ဒုတိယအကြိမ် ပြန်လည် စမ်းစစ်သုံးသပ်ဖို့နဲ့ အင်တာဗျုးတွေပြန်လုပ်ဖို့ ထရမ့် အစိုးရ အမိန့်ထုတ်ထားတဲ့ ကာလမှာ ဒုက္ခသည် တယောက်အဖြစ် ခင်ဗျားမှာရှိတဲ့ အခွင့်အရေးကို သိအောင် ပညာပေးဖို့ ရည်ရွယ်ချက်နဲ့ ရေးသားတာပါ။ ဥပဒေရေးအရ အကြံပေးချက်အဖြစ် မည်သို့မှ မစဉ်းစားစေချင်ပါ၊

· ခင်ဗျားဟာ အမေရိကန်ပြည်ထောင်စုမှာ အခြေချနေထိုင်တဲ့ ဒုက္ခသည်တယောက်ဆိုရင် အမေရိကန်အစိုးရက ဥပဒေ လုပ်ထုံးလုပ်နည်းနဲ့ ပြန်ပြီးမရုတ်သိမ်ဘူးဆိုရင်၊ မရုတ်သိမ်းမချင်း ဥပဒေအရ အသိအမှတ်ပြုထားတဲ့ နေထိုင်ခွင့် ရှိပါတယ်။ 
· တကယ်လို့ ခင်ဗျားဟာ ဒုက္ခသည်တယောက်ဆိုရင် အမေရိကန်ပြည်ထောင်စုအတွင်းက လူမှုအသိုင်းအဝိုင်းကြားမှာ ခင်ဗျား လွတ်လပ်စွာ သွားလာပိုင်ခွင့် ရှိပါတယ်။ ဒါပေမဲ့လည်း အမေရိကန်ပြည်ထောင်စု ပြင်ပကို သွားလာမယ်ဆိုရင်တော့ တိုင်းပြည်ထဲ ပြန်ဝင်ခွင့် မပေးတာမျိုး ဖြစ်သွားနိုင်တာကြောင့် သွားဖို့ မသင့်တော်ပါ။ အရေးပေါ် သွားရမယ့် အကြောင်းရှိလာရင် မသွားခင်မှာ လူဝင်မှုကြီးကြပ်ရေး ရှေ့နေနဲ့ တိုင်ပင်သင့်ပါတယ်။
· တကယ်လို့ သွားမယ်ဆိုရင် ခရီးမသွားခင် လိုအပ်တဲ့ အရေးပေါ် ပြင်ဆင်မှုတွေကို လုပ်ဖို့ စဉ်းစားပါ။ ခင်ဗျားရဲ့ အထောက်အထားတွေဖြစ်တဲ့ ပြည်နယ်က ထုတ်ပေးတဲ့ မှတ်ပုံတင်၊ Green Card နဲ့ I-94 ဆိုက်ရောက်ကဒ်၊ ဒုက္ခသည် ခရီးသွားလာခွင့် အထောက်အထားတွေကို ကိုယ်နဲ့ တပါတည်း အမြဲဆောင်ထားပါ။
· ထပ်မံ အင်တာဗျုးလုပ်မယ့် လုပ်ငန်းစဉ်ကို ကျနော်တို့ လေ့လာသမျှ၊ USCIS က တရားဝင် ပေးပို့တဲ့ စာကို အမြဲတစေ စောင့်ကြည့်ဖို့ ရေးကြီးပါတယ်။ တကယ်လို့ တခုခုကို ဘာစာလဲဆိုတာ မသေခြာရင် ခင်ဗျား ရွေ့ပြောင်းအခြေချနေထိုင်ရေး လုပ်ကိုင်ပေးတဲ့ ကိုယ်စားလှယ် ဒါမှမဟုတ် လူဝင်မှုကြီးကြပ်ရေး ရှေ့နေကို ပြပါ။ ခင်ဗျားမှာ ရှေ့နေမရှိဘူးဆိုရင် ACLU အမေရိကန် ပြည်သူ့ လွတ်လပ်ရေး သမဂ္ဂမှာ ရှေ့နေဘယ်လို ရှာရမယ်ဆိုတာ လမ်းညွှန်ချက် ပေးထားပါတယ်။ လူဝင်မှုကြီးကြပ်ရေး ထောက်ပံ့မှု ကွန်ယက်အောက်က နိုင်ငံလုံးဆိုင်ရာ လူဝင်မှုကြီးကြပ်ရေး ဥပဒေအကျိုးဆောင်အဖွဲ့ လမ်းညွှန်မှာ ခင်ဗျားနေထိုင်တဲ့ ပြည်နယ်အတွင်း တရားရေး ဝန်ဆောင်မှုပေးနေသူတွေကို ရှာဖွေနိုင်ပါတယ်။
· ခင်ဗျားပတ်ဝန်းကျင်မှာ ဘာတွေ ဖြစ်ပျက်နေသလဲဆိုတာကို အမြဲမပြတ် နိုးနိုးကြားကြား သတိထားပါ။
· တကယ်လို့ ဖက်ဒရယ်အစိုးရ အထူးစုံစမ်းရေး ဗျုရို (FBI) က ဖြစ်စေ၊ ဒါမှမဟုတ် ပြည်တွင်းလုံခြုံရေး (DHS) ကဖြစ်စေ၊ လူဝင်မှုကြီးကြပ်ရေးနဲ့ အကောက်ခွန်ရဲဌာန (ICE) က အဖွဲ့ဝင်တွေ ခင်ဗျားအိမ်ကို ရောက်လာပြီး ဝရမ်းအမိန့်မပါဘဲ စကားလာပြောမယ်ဆိုရင်၊ ခင်ဗျားမှာ ရှိတဲ့ အခွင့်အရေးတွေက
· တခါး ဖွင့်မပေးခွင့်
· ပြန်မပြောဘဲ နှုတ်ပိတ်နေခွင့်
· ရှေ့နေကို ခေါ်ခွင့်
· ဘာသာပြန်ခေါ်ပေးဖို့တောင်းဆိုခွင့်
· ခင်ဗျားရဲ့ ဒုက္ခသည်အဖြစ်နေထိုင်ခွင့်ဟာ အမေရိကန်ပြည်ထောင်စုမှာ တရားဝင်နေခွင့် သတ်မှတ်ပေးထားတာဖြစ်သလို ခင်ဗျားရဲ့ ဒေသခံရဲတပ်ဖွဲ့ဝင်တွေဟာ လူမှုအသိုင်းအဝိုင်းထဲက အဖွဲ့ဝင်တွေဖြစ်ပြီး ခင်ဗျားလိုအပ်ရင် အကာအကွယ်ပေးဖို့ တာဝန်ထမ်းဆောင်တာပါ၊  ခင်ဗျားဟာ ရာဇဝတ်မှုရဲ့ဒဏ် ဒါမှမဟုတ် အန္တရာယ်တခုခု ကျရောက်တော့မယ်ဆိုရင် ချက်ချင်း ဖုံးနံပတ် ၉၁၁ ကိုနှိပ်ပြီး ဖုံးခေါ်ပါ။
· ဖွဲ့စည်းပုံအခြေခံ ဥပဒေအရ ခင်ဗျားယုံကြည်ကိုးကွယ်ရာ ဘာသာကို ဝတ်ပြုခွင့် အခွင့်အရေးရှိပါတယ်။ ဝတ်ပြုဆုတောင်းရာနေရာကို သွားရောက်ခွင့် ရှိသလို တရားနာခွင့် ဘာသာရေးသွန်သင်ချက်တွေ တက်ရောက် နာကြားခွင့်နဲ့ လူမှုအသိုင်းအဝိုင်းရဲ့ လှုပ်ရှားတွေမှာ ပါဝင်ခွင့်၊ အများပြည်သူကြားမှာ ဝတ်ပြုဆုတောင်းခွင့် ရှိပါတယ်။
· လူတွေကို မူရင်းနိုင်ငံသား၊ လူမျိုးစု၊ ကိုးကွယ်ယုံကြည်မှုနဲ့ နိုင်ငံသား အခြေအနေ အဆင့်ပေါ် အခြေခံတဲ့ ခွဲခြားဆက်ဆံမှုတွေကို ဖက်ဒရယ်ဥပဒေတွေက တားမြစ်ပါတယ်။ ခင်ဗျားကို လုပ်ငန်းခွင်မှာ အလုပ်လုပ်ဖို့ ငှားရမ်းတာ၊ အလုပ်အစားထိုးတာနဲ့ အလုပ်ဖြုတ်တာတွေမှာ ခွဲခြားဆက်ဆံလို့ မရပါဘူး။
· ဥပဒေဟာ ခင်ဗျားကို အကာအကွယ်ပေးဖို့ ခင်ဗျားဘက်မှာ ရှိပါတယ်။

